
ფინანსური ანგარიშგების შენიშვნები  

  

შენიშვნა 1: კლუბის შესახებ  

 

შეზღუდული პასუხისმგებლობის საზოგადოება ,,საფეხბურთო კლუბი ტორპედო ქუთაისი” („კლუბი“) 

დაფუძნდა 2008 წლის 8 ივლისს ქალაქ ქუთაისში ქალაქ ქუთაისის მუნიციპალიტეტის მიერ. 2018 წლის 31 

დეკემბრის მდგომარეობით კლუბის მფლობელი იყო შპს „ინთერნეიშენალ სოქარ ჰაუს“-ი. 2019 წლის 23 

დეკემბერს კლუბი მმართველობაში გადაეცა ქალაქ ქუთაისის მუნიციპალიტეტს.  

 

კლუბის ამჟამინდელ 100%-იანი წილის მფლობელს წარმოადგენს ა(ა)იპ „ნიუ ვიჟენ უნივერსიტეტი“, რომელსაც 

2021 წლის 7 სექტემბრის ნასყიდობის ხელშეკრულებით გადაეცა კლუბი. 

 

კლუბის იურიდიული და ფაქტიური მისამართია: ქ. ქუთაისი, აკაკი ხორავას #1.  

 

კლუბის ძირითად მიზანს წარმოადგენს ფეხბურთის პოპულარიზაცია და მისი განვითარების ხელშეწყობა, 

სპორტული ღონისძიებების შემუშავება, ორგანიზება, ჯანსაღი თაობის აღზრდა. კლუბის შემადგენლობაშია 

როგორც პროფესიონალური ასევე ახალგაზრდული გუნდები. კლუბი ახალგაზრდული ფეხბურთის 

განვითარებისთვის აყალიბებს საფეხბურთო სკოლა-აკადემიას და უზრუნველყოფს ბავშვთა გუნდების 

მონაწილეობას სხვადასხვა რანგის შეჯიბრებებში. 

 

შენიშვნა 2: სააღრიცხვო პოლიტიკა 

 

• მომზადების საფუძველი 

 

კლუბი ბუღალტრულ აღრიცხვას აწარმოებს საქართველოს კანონმდებლობის მოთხოვნების შესაბამისად. 

წარმოდგენილი „სპეციალური დანიშნულების ფინანსური ანგარიშგება“ მომზადებულია ამ ბუღალტრული 

ჩანაწერების საფუძველზე და საჭიროებისამებრ კორექტირებულია იმგვარად, რომ დააკმაყოფილოს ფინანსური 

ანგარიშგების საერთაშორისო სტანდარტების (ფასს) აღიარების, შეფასებისა და წარდგენის პრინციპები და 

მოთხოვნები, გარდა გამონაკლისი შემთხვევებისა როდესაც შემოსავლები და ხარჯები აღიარდება საკასო 

მეთოდით.  

 

წარმოდგენილი „სპეციალური დანიშნულების ფინანსური ანგარიშგება“ არ მოიცავს ყველა იმ ახსნა-განმარტებით 

შენიშვნას, რომელიც შესაძლოა მოთხოვნილი ყოფილიყო ფასს-ის მიხედვით. 

 

წარმოდგენილი „სპეციალური დანიშნულების ფინანსური ანგარიშგება“ მომზადდა საკასო, დარიცხვისა და 

ისტორიული ღირებულების პრინციპების გამოყენებით.  

 

• ფინანსური ანგარიშგების საოპერაციო და საანგარიშგებო ვალუტა  

 

კლუბის საოპერაციო და სააღრიცხვო ვალუტას წარმოადგენს ქართული ლარი 

 

• უცხოური ვალუტის გადაფასება 

 

უცხოურ ვალუტაში გამოსახული გარიგებები აღირიცხება იმ გაცვლითი კურსის შესაბამისად, რომელიც 

არსებობს ოპერაციის თარიღისათვის. უცხოურ ვალუტაში გამოსახული გარიგების განხორციელების შედეგად 

წარმოქმნილი გაცვლითი კურსის სხვაობები აისახება მოგება-ზარალის უწყისში იმ დღისათვის არსებული 

გაცვლითი კურსის შესაბამისად.  

უცხოურ ვალუტაში გამოსახული ფულადი აქტივები და ვალდებულებები გადაყვანილია ქართულ ლარში 

საქართველოს ეროვნული ბანკის მიერ საანგარიშგებო პერიოდის ბოლო თარიღისათვის გამოცხადებული 

ოფიციალური გაცვლითი კურსის შესაბამისად. 2022 წლის 31 დეკემბრისთვის უცხოური ვალუტის ნაშთების 

ლარებში გადაყვანისათვის გამოყენებული ძირითადი განაკვეთი იყო: 

 
 31 - დეკ - 2022  31 - დეკ - 2021 

ლარი / 1 აშშ დოლარი  2.7020  3.0976 

ლარი / 1 ევრო  2.8844  3.5040 

შენიშვნა 2: სააღრიცხვო პოლიტიკა (გაგრძელება) 

 

• ფულადი სახსრები და ფულადი სახსრების ეკვივალენტები 

 

ფულადი სახსრები და ფულადი სახსრების ეკვივალენტები შედგება ბანკში არსებული ფულადი სახსრებისგან. 

 

• ძირითადი საშუალებები 

 

ძირითადი საშუალებები მოცემულია - ისტორიული ღირებულებას გამოკლებული ცვეთა. ისტორიული 

ღირებულება მოიცავს აქტივის შეძენასთან პირდაპირ დაკავშირებულ დანახარჯებს. ძირითადი საშუალებების 

ცვეთა გამოითვლება წრფივი მეთოდით მათი სასარგებლო მასახურების ვადის განმავლობაში. სასარგებლო 

მომსახურების ვადები განისაზღვრება შემდეგნაირად: 

 

აქტივების ჯგუფი 

წლიური ცვეთის საპროცენტო 

განაკვეთი 

ოფისის აღჭურვილობა, ავეჯი და სხვა ინვენტარი 8% - 20% 

სატრანსპორტო საშუალებები 20% 

მანქანა-დანადგარები 8% - 20% 

სხვა 20% 

 

ძირითადი საშუალებების გაყიდვა/ჩამოწერასთან დაკავშირებული მოგება ან ზარალი დგინდება ნარჩენ 

ღირებულებაზე დაყრდნობით და გაითვალისწინება მიმდინარე შედეგის განსაზღვრისას. ძირითადი 

საშუალებების მომსახურების ხარჯები ასახულია მოგება-ზარალის ანგარიშგებაში, ხარჯების გაწევის მომენტში. 

 

• შემოსავალი და დარიცხვები 

 

კლუბის შემოსავლების ძირითადი წყაროებია: შემოსავალი ააიპ ქართული ფეხბურთის განვითარების 

ფონდიდან, შემოსავალი საქართველოს ფეხბურთის ფედერაციიდან, UEFA-სგან მისაღები თანხები და სხვა 

შემოსავლები. 

 

სუბსიდიები, გრანტები და სხვა თანხები სახელმწიფო და მუნიციპალური ხელისუფლებისგან და შენატანები/ 

შემოწირულობები  დაკავშირებული მხარეებიდან  - აღიარდება საკასო მეთოდით, ხოლო სხვა ყველა შემოსავალი 

და ამონაგები აღიარდება დარიცხვის მეთოდით.  
 

სხვა შემოსავალი - სხვა შემოსავალი აღიარდება მაშინ, როდესაც ის მისაღები გახდება გაწეული მომსახურების 

შედეგად. 

 

შენიშვნა 3. გარემო და ფუნქციონირებადი საწარმო 

 

ბოლო წლების განმავლობაში, საქართველომ განიცადა სერიოზული პოლიტიკური და ეკონომიკური 

ცვლილებები. როგორც განვითარებად ბაზარს, საქართველოს არ გააჩნია კარგად განვითარებული კომერციული 

ინფრასტრუქტურა, რომელიც ზოგადად  უფრო განვითარებულ ბიზნეს ბაზარზე არსებობს. კანონები და 

რეგულაციები, რომლებიც გავლენას ახდენენ ქვეყანაში მოქმედ ბიზნესებზე ექვემდებარება სწრაფ ცვლილებას. 

გარდა ამისა,  ეკონომიკური სტაბილურობის გაგრძელება დამოკიდებულია მეტწილად მთავრობის მიერ 

მიღებულ ფისკალურ ზომების ეფეტქურობაზე, საერთაშორისო საკრედიტო ორგანიზაციების 

გადაწყვეტილებებზე და ორგანიზაციის კონტროლს მიღმა სხვა ქმედებებზე.  

 

2016 წლის თებერვლის თვიდან, საქართველოს ფეხბურთის ფედერაციამ შეიმუშავა ფეხბურთის განვითარების 

ხუთწლიანი პროგრამა, რომელშიც გაწერილია ყველა ის მიმართულება და პროექტი, რის განვითარებასაც 

გეგმავს სფფ. აღნიშნული პროგრამა დაამტკიცა საქართველოს მთავრობამ. ახალი ინიციატივის მიხედვით, 

შეიქმნა „ქართული ფეხბურთის განვთარების ფონდი“, რომელიც განკარგავს სახელმწიფო თანხებს შესაბამისი 

მიზნობრიობის გათვალისწინებით. ამგვარად, კლუბისთვის სახელმწიფო თანხებიდან დაფინანსების გამოყოფა 

მოხდება სწორედ ფონდის მეშვეობით. ფეხბურთის განვითარების ფონდის ძირითადი ამოცანებია: კლუბების 

დაფინანსების სისტემის მოწესრიგება, კერძო ინვესტიციების მოზიდვის სტიმულირება, საფეხბურთო 

განათლების დონის ამაღლება, ბავშვთა სკოლების საქმიანობის სტრუქტურირება,მოზარდი ფეხბურთელების 

რაოდენობის გაზრდა. 2016-2020 წლების ფეხბურთის განვითარების გეგმის მიხედვით ჩამოყალიბდა 

დაფინანსების ახალი პრინციპები, კერძოდ შეიქმნა: საბაზისო კალათა, ქულების საპრემიო კალათა, 

ინვესტიციების მოზიდვის სტიმულირების კალათა და საპრიზო კალათა. 

შენიშვნა 3. გარემო და ფუნქციონირებადი საწარმო (გაგრძელება) 

 

2016 წლის ფეხბურთის განვითარების სახელმწიფო პროგრამის შესაბამისად თანხების გადანაწილება გუნდებზე 

2017-2020 წლების ჩემპიონატზე მოხდება დადგენილი კალათების მიხედვით (მათ შორის პრემიალური, 

საპრიზო და ა.შ) კერძოდ: 

 

პროფესიული ლიგა 1 -სთვის კალათა შეადგენს 1,000,000 ლარიდან 3,344,444 ლარამდე; 

 

პროფესიული ლიგა 2 -სთვის კალათა შეადგენს 700,000 ლარიდან 1,772,222 ლარამდე. 

 

2017 წლის 1 ივნისის საქართველოს მთავრობის დადგენილება #268-ის მიხედვით საქართველოში ფეხბურთის 

განვითარების (2016-2020 წწ.) სახელმწიფო პროგრამაში განხორციელდა ცვლილება, კერძოდ მოხდა პროგრამის 

გადაგრძელება 2021 წლამდე. ამავე დადგენილებით 2016-2021 წლებში პროგრამის ფარგლებში 

განსახორციელებელი ღონისძიებების დაფინანსებისათვის საჭირო თანხა განისაზღვრა 211,126,949 ლარის 

ოდენობით. 

 

საქართველოს კულტურის, სპორტის და ახალგაზრდობის მინისტრის 2022 წლის 1 თებევრლის #00002568 

ბრძანების საფუძველზე, დამტკიცდა ქვეპროგრამა ,,ქართული ფეხბურთის განვითარება“. ქვეპროგრამის ჯამური 

ბიუჯეტი განსაზღვრულია 37,417,800 ლარით.   

 

2022 წლის 4 თებერვალს საქართველოს კულტურის, სპორტის და ახალგაზრდობის მინისტრის მოადგილეს და 

საქართველოს ფეხბურთის ფედერაციის გენერალური მდივნის მიერ წარდგენილ იქნა 2022 წლის ფონდის 

ბიუჯეტის შესახებ ინფორმაცია, რომლის მიხედვით საბაზისო დაფინანსებისთვის გათვალისწინებულია 

20,300,000 ლარი.  

 

კლუბებთან გაფორმებულია 2022 წლის საბაზისო დაფინანსების შესახებ ხელშეკრულებები, შემდეგი 

მოცულობის მიხედვით: 

 

ეროვნული ლიგა (10 გუნდი) - საბაზისო - 750,000 ლარი (თითოეულ გუნდს) 

ეროვნული ლიგა 2 (10 გუნდი) - საბაზისო - 500,000 ლარი (თითოეულ გუნდს) 

ეროვნული ლიგა 3 (16 გუნდი) - საბაზისო - 250,000 ლარი (თითოეულ გუნდს) 

ეროვნული ლიგა 4 (16 გუნდი) - საბაზისო - 150,000 ლარი (თითოეულ გუნდს) 

რეგიონალური ლიგა (28 გუნდი) - საბაზისო - 50,000 ლარი (თითოეულ გუნდს) 

 

2023 წლის 30 იანვრის ააიპ ქართული ფეხბურთის განვითარების ფონდის გამგეობის სხდომის ოქმის N31-ის 

მიხედვით განისაზღვრა 2023 წლის დაფინანსების ბიუჯეტი, შემდეგი დანიშნულებებითა და მოცულობებით:  

 

• კლუბების საბაზისო დაფინანსება: 

ეროვნული ლიგა (10 გუნდი) - საბაზისო - 600,000 ლარი (თითოეულ გუნდს) 

ეროვნული ლიგა 2 (10 გუნდი) - საბაზისო - 400,000 ლარი (თითოეულ გუნდს) 

ეროვნული ლიგა 3 (16 გუნდი) - საბაზისო - 200,000 ლარი (თითოეულ გუნდს) 

ეროვნული ლიგა 4 (16 გუნდი) - საბაზისო - 120,000 ლარი (თითოეულ გუნდს) 

რეგიონალური ლიგა (28 გუნდი) - საბაზისო - 50,000 ლარი (თითოეულ გუნდს) 

სულ კლუბების საბაზისო დაფინანსება დამტკიცდა 16,520,000 ლარის ოდენობით; 

 

• კლუბების პრემიალური და საპრიზო თანხები დამტკიცდა 6,019,400 ლარის ოდენობით; 

 

• კლუბების ფინანსური სტიმულირება: 

ეროვნული ლიგა (10 გუნდი) არაუმეტეს 600,000 ლარი (თითოეულ გუნდს) 

ეროვნული ლიგა 2 (10 გუნდი) არაუმეტეს 400,000 ლარი (თითოეულ გუნდს) 

ეროვნული ლიგა 3 (10 გუნდი) არაუმეტეს 100,000 ლარი (თითოეულ გუნდს) 

ეროვნული ლიგა 4 (10 გუნდი) არაუმეტე 500,000 ლარი (თითოეულ გუნდს) 

სულ კლუბების ფინანსური სტიმულირება დამტკიცდა 11,500,000 ლარის ოდენობით; 
 

• მასობრივი სახის საფეხბურთო ღონისძიებებისა და საფეხბურთო განათლების ხელშემწყობი პროგრამების 

დაფინანსება 3,000,000 ლარის ოდენობით; 

სპეციალური დანიშნულების ფინანსური ანგარიშგების განმარტებითი შენიშვნები 

2022 წლის 31 დეკემბრის მდგომარეობით 

 
11 

 

 

შენიშვნა 4. ფულადი სახსრები და ფულადი სახსრების ეკვივალენტები 

 

ფულადი სახსრები  და ფულის ეკვივალენტები მოიცავს 2022 წლის 31 დეკემბრის მდგომარეობით საფეხბურთო 

კლუბის საბანკო ანგარიშზე არსებული ფულის ნაშთს ეროვნულ ვალუტაში (ლარში) – 282,034 ლარი (2021 წლის 

31 დეკემბერი: 53,981  ლარი). 

 

შენიშვნა 5. სხვა დებიტორული დავალიანება 

 

2022 წლის 31 დეკემბრის მდგომარეობით კლუბის სხვა დებიტორული დავალიანება მოიცავს გადახდილ 

საავანსო თანხებს - 1,074 ლარს (2021 წლის 31 დეკემბერი: 1,006 ლარი). 

 

შენიშვნა 6. სხვა მიმდიანრე აქტივები 

 

2022 წლის 31 დეკემბრის მდგომარეობით კლუბის სხვა მიმდინარე აქტივები, 71,611 ლარი მოიცავს წინასწარ 

გადახდილ ხელფასებს - 47,612 ლარს და მომწოდებლებისათვის წინასწარ ანაზღაურებულ თანხას - 23,999 

ლარს. 

 

შენიშვნა 7. ძირითადი საშუალებები  

 

ისტორიული 

ღირებულება 

მანქანა-

დანადგარები 

ოფისის 

აღჭურვილობა ავეჯი 

და სხვა ინვენტარი 

სატრანსპორტო 

საშუალებები სხვა ჯამი 

2021 წლის 31 დეკემბერი 7,246 126,384 30,016 14,616 178,262 

შეძენა 14,038 75,990 - 3,774 93,802 

2022 წლის 31 დეკემბერი 21,284 202,374 30,016 18,390 272,064       
ცვეთა      
2021 წლის 31 დეკემბერი (3,411) (84,450) (15,179) (10,668) (113,708) 

პერიოდის ცვეთა (2,545) (27,877) (5,957) (2,745) (39,124) 

2022 წლის 31 დეკემბერი (5,956) (112,327) (21,136) (13,413) (152,832)       
საბალანსო ღირებულება      
2021 წლის 31 დეკემბერი 3,835 41,934 14,837 3,948 64,554 

2022 წლის 31 დეკემბერი 15,328 90,047 8,880 4,977 119,232 

 

შენიშვნა 8. არამატერიალური აქტივები - სხვა 

 

2022 წლის 31 დეკემბრის მდგომარეობით კლუბის არამატერიალური აქტივები მოიცავს პროგრამულ 

უზრუნველყოფას - 3,062 ლარს (2021 წლის 31 დეკემბერი - 4,562 ლარი). 

 

შენიშვნა 9. არამატერიალური აქტივები - მოთამაშეები 

 

კლუბის არამატერიალური აქტივები-მოთამაშეები, 221,084 ლარი არის 2022 წლის 24 იანვარს 

განხორციელებულ ფეხბურთელის ტრანსფერის საბალანსო ღირებულება, რომლის ისტორიულმა ღირებულებამ 

შეადგინა 349,080 ლარი, ხოლო მიმიდნარე პერიოდის ამორტიზაციამ 127,996 ლარი. მოცემულ აქტივს 

ამორტიზაცია ერიცხება წრფივად 30 თვის განმავლობაში. 
 

შენიშვნა 10. მატერიალური მარაგი 

 

2022 წლის 31 დეკემბრის მდგომარეობით კლუბის მატერიალური მარაგი შეადგენს 55,714 ლარს (2021 წლის 31 

დეკემბერი - 122,514 ლარი). 

შენიშვნა 11. საგადასახადო აქტივი / ვალდებულება 
 

2022 წლის 31 დეკემბრისთვის კლუბის საშემოსავლო გადასახადის ვალდებულება შეადგენს 8,824 ლარს, ხოლო 

2021 წლის 31 დეკემბრისთვის კლუბის საგადსახადო აქტივი შეადგენს 24,486 ლარს. 

 

საპენსიო სქემა - 2018 წლის 21 ივნისს საქართველომ მიიღო კანონი საპენსიო ფონდის შესახებ, რომელიც ძალაში 

შევიდა 2019 წლის 1 იანვრიდან. დაგროვებითი საპენსიო სქემა 6%-იან შენატანს ითვალისწინებს. კერძოდ, 

დასაქმებული თავისი დასაბეგრი ხელფასის 2%-ს გადარიცხავს ინდივიდუალურ საპენსიო ანგარიშზე, 

დამსაქმებელი ასევე გადარიცხავს დამატებით 2%-ს, ხოლო სახელმწიფო ბიუჯეტიდან გადაირიცხება კიდევ 2%, 

როგორც დამსაქმებელი, კლუბი გადარიცხავს 2%-ს თავის მხრივ და ეს გადასახადები მოცემულია 2021 წლის 31 

დეკემბრის მდგომარეობით წარდგენილ ფინანსურ ანგარიშგებაში. 

 

შენიშვნა 12. სხვა მიმდინარე ვალდებულებები 

 

2022 წლის 31 დეკემბრისათვის სხვა მიმდინარე ვალდებულებები 219,725 ლარი, მოიცავს სავაჭრო 

ვალდებულებებს, მათ შორის ანგარიშგების ამ მუხლში არის წარმოდგენილი საპენსიო ფონდის დავალიანება 

76,478 ლარი. (2021 წლის 31 დეკემბერი:  313,957 ლარი). 

 

შენიშვნა 13. მოთამაშეთა ტრანსფერებთან დაკავშირებული კრედიტორული დავალიანება 

 

კლუბის ფინანსურ ანგარიშგებაში მოცემული მოთამაშეთა ტრანსფერებთან დაკავშირებული კრედიტორული 

დავალიანება 308,552 ლარი ძირითადად არის 2022 წლის 24 იანვარს განხორციელებული ფეხბურთელის 

ტრანსფერის თანხა, 100,000 ევროს ეკვივალენტი ლარში. 

 

შენიშვნა 14. საწესდებო კაპიტალი 

 

2022 წლის 31 დეკემბრისთვის კლუბის საწესდებო კაპიტალი შეადგენს  13,114,718 ლარს (2021 წლის 31 

დეკემბერი: 7,314,718 ლარი). 

 

შენიშვნა 15.  უეფას სოლიდარობა და საპრიზო, რომელიც ცალკე არ არის გამოყოფილი 

 

2022 წლისთვის უეფას სოლიდარობა და საპრიზო, რომელიც ცალკე არ არის გამოყოფილი, მოიცავს უეფა-დან 

მიღებულ თანხებს, ჯამში - 236,332 ლარი. (2021 წელი: 0 ლარი). 
 

შენიშვნა 16.  უეაფას საკლუბო შეჯიბრებები - სოლიდარობის გადასახადი 
 

უეაფას საკლუბო შეჯიბრებები - სოლიდარობის გადასახადი მოიცავს უეფა-დან მიღებულ თანხებს, 2022 წელი - 

10,788 ლარი (2021 წელი: 0 ლარი). 

 

შენიშვნა 17.  სუბსიდიები, გრანტები ან სხვა თანხები სახელმწიფო და მუნიციპალური ხელისუფლებისაგან 
 

სუბსიდიები, გრანტები ან სხვა თანხები სახელმწიფო და მუნიციპალური ხელისუფლებისაგან მოიცავს 

ფეხბურთის განვითარების ფონდიდან ჩარიცხულ თანხებს ეროვნულ ვალუტაში. 

 

შენიშვნა 18. განსაკუთრებული (გამონაკლისი) შემოსავალი 

 

2022 წლის 31 დეკემბრისათვის განსაკუთრებული (გამონაკლისი) შემოსავალი კლუბს არ ჰქონია, 2021 წლის 31 

დეკემბრის მდგომარეობით კი განსაკუთრებული (გამონაკლისი) შემოსავალი მოიცავს შპს „არგონავტიკა“-სგან 

მიღებულ თანხებს 456,690 ლარს. 

 

შენიშვნა 19. ფეხბურთელები - ხელფასი და ანაზღაურება   

 

ფეხბურთელები - ხელფასი და ანაზღაურება შედგება ფეხბურთელების ანაზღაურებისგან.  

 

შენიშვნა 20. ფეხბურთელები - გადასახადები და სოციალური შენატანები 

 

ფეხბურთელები - გადასახადები და სოციალური შენატანები შედგება ფეხბურთელების საშემოსავლო 

გადასახადისა და საპენსიო შენატანისგან. 

  

 



შპს ,,საფეხბურთო კლუბი ტორპედო ქუთაისი” 

სპეციალური დანიშნულების ფინანსური ანგარიშგების განმარტებითი შენიშვნები 

შენიშვნა 21. სხვა თანამშრომლები - ხელფასი და ანაზღაურება 

 

სხვა თანამშრომლები - ხელფასი და ანაზღაურება მოიცავს ფეხბურთელების გარდა კლუბის სხვა 

თანამშრომლების ანაზღაურებას.  

 

შენიშვნა 22. სხვა თანამშრომლები - გადასახადები და სოციალური შენატანები 

 

სხვა თანამშრომლები - გადასახადები და სოციალური შენატანები შედგება ფეხბურთელების გარდა კლუბის სხვა 

თანამშრომლების საშემოსავლო გადასახადისა და საპენსიო შენატანისგან. 

 

შენიშვნა 23. მატჩის დღის ხარჯები  

 

 31 დეკემბერი 2022 

სატრანსპორტო ხარჯები 97,515 

მივლინების ხარჯი 20,828 

ჯარიმები და საურავები 37,191 

დაცვის ხარჯები 12,450 

სასწრაფოს და სახანძროს მომსახურება 12,270 

ევაკუატორით მომსახურება 8,250 

მსაჯისა და დიქტორის მომსახურება 1,276 

მატჩის დღის რეკლამის ხარჯები 830 

სხვა ხარჯი 13,437 

სულ მატჩის დღის ხარჯები 204,047 

 

შენიშვნა 24. სხვა საოპერაციო ხარჯი, რომელიც ცალკე არ არის გამოყოფილი  

 

 31 დეკემბერი 2022 

სასტუმროს მომსახურება 562,467 

დავების ხარჯი 431,479 

რემონტის ხარჯი 363,883 

საწევროს და ლიცენზიების ხარჯი 119,468 

ეკიპირების ხარჯი 111,927 

კვების ხარჯი 103,178 

სტადიონის იჯარა 91,966 

სამედიცინო ხარჯი 91,927 

კომუნალური ხარჯები 89,596 

სატრანსფერო ხარჯი 89,475 

თვითმფრინავის ბილეთების ხარჯი 78,861 

ოფისის ხარჯი 69,554 

აუდიტორული  და საკონსულტაციო ხარჯი 43,220 

მარაგების ჩამოწერის ხარჯი 30,568 

ფიტნეს კლუბის მომსახურება 27,158 

საწვავის ხარჯი 23,415 

სატრანსპორტო ხარჯები 23,394 

კომუნიკაცის ხარჯები 17,223 

წვრთნისა და აღზრდის ხარჯები 15,342 

ბინის იჯარა 12,593 

ბანკის მომსახურება 4,143 

წარმომადგენლობითი ხარჯი 2,032 

სხვა ხარჯი 47,373 

სულ სხვა საოპერაციო ხარჯი, რომელიც ცალკე არ არის გამოყოფილი 2,450,242 

 



შპს ,,საფეხბურთო კლუბი ტორპედო ქუთაისი” 

სპეციალური დანიშნულების ფინანსური ანგარიშგების განმარტებითი შენიშვნები 

შენიშვნა 25. ტრანზაქციები დაკავშირებულ მხარეებთან 

 

საქმიანობის ნორმალურ პირობებში კლუბი ტრანზაქციებს ახორციელებს ურთიერთდაკავშირებულ მხარეებთან. 

 

ზოგადად, მხარები ითვლება დაკავშირებულად, თუ ერთ მხარეს აქვს უნარი გააკონტროლოს მეორე მხარე ან 

მნიშვნელოვანი გავლენა მოახდინოს მეორე მხარის ფინანსურ  და საოპერაციო  გადაწყვეტილებებზე. 

თითოეული შესაძლო ურთიერთკავშირის განხილვისას, ყურადღება  ექცევა ურთიერთობის შინაარს და არა 

მხოლოდ სამართლებრივ ფორმას. 

 

დაკავშირებულ მხარეებთან განხორციელებულ ტრანზაქციებთან და ნაშთებთან დაკავშირებით დეტალები 

ქვემოთ მოცემულ ცხრილებშია წარმოდგენილი. 

 

მოგება-ზარალის უწყისი 2022 წელი 2021 წელი 

უმაღლესი ხელმძღვანელობის შრომის ანაზღაურება 94,093 81,688 

ჯამი: 94,093 81,688 

 

შენიშვნა 26. ანარიცხები და პირობითი ვალდებულებები  

 

• სასამართლო დავები  

 

კლუბი ჩართულია შპს „ქოფიმა“-სთან („მოსარჩელე“) სასამართლო დავაში. მოსარჩელე კლუბს უჩივის 2,297,951 

ლარის ოდენობით თანხას, როგორც მიყენებული ზიანის ანაზღაურებას. კერძოდ, 2020 წლის თებერვლის თვეში 

მხარეებს - ქუთაისის მუნიციპალიტეტის მერიას, იმერეთის გუბერნატორს და შპს ,,ქოფიმას’’ შორის დაიდო 

ხელშეკრულება, რომლის თანახმადაც ქუთაისის მუნიციპალიტეტის მერიამ იკისრა ვალდებულება, გადაეცა შპს 

,,საფეხბურთო კლუბ ტორპედო ქუთაისის’’ 100%-იანი წილი სახელმწიფოსთვის იმ პირობით, რომ სახელმწიფო 

ამავე საწარმოს 100%-იან წილს გადასცემდა მომავალში შპს ,,ქოფიმას’’ პირდაპირი მიყიდვის ფორმით, 

სიმბოლურ ფასად. ამავე ხელშეკრულების თანახმად, შპს ,,ქოფიმამ’’ იკისრა 2020 წლის 1 მარტამდე კლუბის 

სასარგებლოდ 1,700,000 ლარის ოდენობით ინვესტიციის განხორციელების ვალდებულება მას შემდეგ, რაც მას 

გადაეცემოდა კლუბი საკუთრებაში. ამ ხელშეკრულების საფუძველზე, შპს ,,ქოფიმამ’’ შპს ,,საფეხბურთო კლუბ 

ტორპედო ქუთაისს’’, 2020 წლის 11 თებერვლიდან 2020 წლის 16 ნოემბრამდე დროის შუალედში გადაურიცხა 

2,297,951 ლარი, ხოლო ქუთაისის მუნიციპალიტეტის მერიას დღემდე არ გადაუცია საქართველოს ცენტრალური 

ხელისუფლებისთვის შპს ,,საფეხბურთო კლუბ ტორპედო ქუთაისის’’ 100%-იანი წილი, რათა ეს უკანასკნელი, 

პირდაპირი მიყიდვის გზით, თავის მხრივ, გადაეცეს შპს ,,ქოფიმას’’. 

 

2022 წლის 10 აგვისტოს გადაწყვეტილებით ქუთაისის საქალაქო სასამართლომ ნაწილობრივ დააკმაყოფილა შპს 

„ქოფიმას“ სარჩელი, კერძოდ, კლუბს დაეკისრა 2,297,951 ლარის და სარჩელის აღძვრისას გადახდილი 

სახელმწიფო ბაჟის 16,448 ლარის გადახდა შპს „ქოფიმას“ სასარგებლოდ. 

 

2022 წლის 20 სექტემბერს კლუბის მიერ გასაჩივრდა აღნიშნული გადაწყვეტილება კლუბისათვის თანხების 

გადახდის დაკისრების ნაწილში და მიიჩნევს, რომ სააპელაციო სასამართლო დააკმაყოფილებს კლუბის 

მოთხოვნებს, გააუქმდეს ქუთაისის საქალაქო სასამართლოს გადაწყვეტილებას კლუბის მიერ 2,297,951 ლარის 

და 16,448 ლარის გადახდის ნაწილში. 

 

კლუბის 100%-ნი წილის მესაკუთრე კომპანია იღებს ვალდებულებას საჭიროების შემთხვევაში 3,000,000 ლარის 

ფარგლებში აანზღაუროს ზემოთ აღნიშნული სასამართლო დავის შედეგად კლუბისათვის დაკისრებული 

გადასახდელები. შედეგად, იმ შენთხვევაშიც კი თუ სააპელაციო სასამართლოს ძალაში დავებს საქალაქო 

სასამართლოს გადაწყვეტილებას ეს არ გამოიწვევს კლუბიდან ეკონომიკური სარგებლის გასვლას და აქედან 

გამომდინარე წინანდებარე ფინანსურ ანგარიშგებაში არ არის შექმნილი რამე სახის ანარიცხი. 

 

კლუბი ჩართულია შპს „არგონავტიკა“-სთან („მოსარჩელე“) სასამართლო დავაში. მოსარჩელე კლუბს უჩივის 

460,690 ლარის და 6,344 აშშ დოლარის ოდენობით თანხას, როგორც მიყენებული ზიანის ანაზღაურებას. 

კერძოდ, 2020 წლის 3 დეკემბერს შპს „არგონავტიკა“-მ მიმართა ქალაქ ქუთაისის მუნიციპალიტეტის მერიას, 

კლუბის 100%-იანი წილის საკუთრებაში გადაცემის თაობაზე. შედეგად, 2020 წლის 3 დეკემბრის # 44 – 

442033886 ქალაქ ქუთაისის მუნიციპალიტეტის მერიის წერილის საფუძველზე შპს „არგონავტიკა“-მ კლუბს 

ჯამში 460,690 ლარი და 6,344 აშშ დოლარი ჩაურიცხა, ხოლო ქ. ქუთაისის მუნიციპალიტეტის მერიის მხრიდან 

არ შესრულდა ზემოთ აღნიშნული წერილით ნაკისრი ვალდებულება და არ გადაუციათ კლუბის 100%-იანი 

წილი შპს „არგონავტიკა“-სთვის. მიუხედავად აღნიშნულისა, კლუბი ამ კონკრეტული საქმიდან არ მოელის 

არანაირ ფინანსურ დანაკარგს. 



შპს ,,საფეხბურთო კლუბი ტორპედო ქუთაისი” 

სპეციალური დანიშნულების ფინანსური ანგარიშგების განმარტებითი შენიშვნები 

2022 წლის 31 დეკემბრის მდგომარეობით 

შენიშვნა 26. ანარიცხები და პირობითი ვალდებულებები (გაგრძელება) 
 

კლუბი ჩართულია სფფ-ის სადისციპლინო და საფეხბურთო დავების განმხილველ კომიტეტში მიმდინარე 

შრომითი ხელშეკრულებების საფუძველზე წარმოშობილ დავებში (სარჩელის ავტორები - 1) კახაბერ ჩხერიანი; 2) 

გიორგი ჭელიძე; 3) შალვა ღონღაძე). კლუბს აღნიშნული დავების საფუძველზე წარმოშობილი პირობითი 

ვალდებულება 2021 წლის 31 დეკემბრის მდგომარეობით აღრიცხული ჰქონდა 100,000 ლარის ოდენობით, 

მოკლევადიანი ანარიცხის მუხლში. მიმდინარე პერიოდში ამ დავებიდან ერთ-ერთში (სარჩელის ავტორი - 

კახაბერ ჩხეტიანი) კლუბს საბოლოოდ დაეკისრა და გადაიხადა 50,000 ლარი, დანარჩენი ორი დავისათვის 

შექმნილი ანარიცხი გაიზარდა რის შემდეგაც მოკლევადიანმა ანარიცხმა 2022 წლის 31 დეკემბრისათვის 

შეადგინა 456,579 ლარი. 

 

შენიშვნა 27. საანგარიშგებო პერიოდის შემდგომი მოვლენები 

 

ა(ა)იპ „ნიუ ვიჟენ უნივერსიტეტი“-მა 2023 წლის 18 იანვარს, 30 იანვარს, 28 თებერვალს და 30 მარტს გაზარდა 

კლუბის კაპიტალი შესაბამისად, 1,300,000 ლარის; 500,000 ლარის 500,000 ლარის და 500,000 ლარის 

ოდენობით კლუბის ბანკო ანგარიშზე თანხის ჩარიცხვის გზით. 

 

ა(ა)იპ ქართული ფეხბურთის განვითარების ფონდისაგან კლუბმა 2023 წლის 6 თებერვალს და 13 მარტს მიიღო 

დაფინანსება შესაბამისად 200,000 ლარის და 40,000 ლარის ოდენობით. 

 

2023 წლის 2 მარტს კლუბს ჩაერიცხა 2022 წლის უეფას ჭაბუკთა ლიგის დაფინანსების ნახევარი, 112,864 ლარი. 

; 


